ТАТАРСТАН РЕСПУБЛИКАСЫ АРЧА РАЙОНЫ

ЯҢА КЕНӘР ЛИЦЕе ФИЛИАЛЫ КЗЫЛ-ЯР БАШЛАНГЫЧ ГОМУМИ БЕЛЕМ МәКТәБЕ
2 класста ӘЙЛӘНӘ-ТИРӘ ДӨНьяДАН

“КЕШЕ НӘРСӘЛӘР БУЛДЫРА?”

ДИГӘН ТЕМАГА ДӘРЕС КОНСПЕКТЫ

2 класс    әйләнә-тирә дөнья

Тема:Кеше нәрсәләр булдыра?

Максат: кеше турындагы төшенчәләрне формалаштыру; төрле профессия кешеләре белән таныштыру; төрле хезмәт ияләренә хөрмәт тәрбияләү
Универсаль уку күнекмәләре: 

Танып-белү-әйләнә-тирә дөнья предметларын тикшерү-өйрәнү;
Шәхси-үз мөмкинлекләреңне, белү-белмәү икләрен чамалау; уңышка ирешү һәм уңышсызлык сәбәпләре турында фикер йөртү;

Коммуникатив-күршең белән хезмәттәшлек итү, тыңлаучыларга аңлаешлы сөйләм төзү.
Материал:дәреслек 49-53 бит, төрле профессия кешеләре төшкән рәсемнәр, картиналар, презентация 

Җиһазлау: компьютер

Дәрес барышы

I. Дәресне оештыру моменты. Дәреснең максатын аңлату.

– Тактадагы рәсемнәрне игътибар белән карагыз әле : сәгать, кояш, кайчы, өстәл, автобус, зонтик (кулчатыр), фонар, куян, ташбака

– Әлеге рәсемнәрне нинди ике группага бүләргә була? (Табигатъ объектлары һәм кеше ясаган предметлар.) Кешеләр аларны нәрсә өчен уйлап тапканнар ?

– Бүгенге дәреснең темасы – «Кеше нәрсәләр булдыра?».

II. Актуальләштерү.

Сорауларга җавап алу:
1.Ни өчен үсемлекләр, гөмбәләр һәм хайваннарны тере организмнар дип йөртәләр ? Ә Кеше кем соң ул ? 

2. Башка тере организмнардан нәрсә белән аерыла ? (Кеше-акыллы зат)

3.Кеше тәненең төзелеше турында сөйләгез.

4.Кеше коры җирдә һәм суда нәрсә ярдәмендә хәрәкәтләнә ?

5.Бер кешене икенчесеннән ничек аерып була ?

6.Тышкы билгеләре буенча балалар кемгә ошыйлар ?
III.Яңа материалны өйрәнү.

1.Дәреслек белән эш.
– Синең үсүең һәм ныгуың өчен нинди шартлар кирәк ? (Саф ризык, чиста һава һәм су,җылы һәм яктылык.)

– Төрле ел фасыллары вакытында бу шартлар ничек үзгәрә? (Акыллы зат буларак, кеше аларны үзгәртергә сәләтле.)

– Дәреслектәге рәсемне карагыз (49 бит). Корылык вакытында кем үзен су белән тәэмин итә ала, ә нәрсәләр сусаудан интегә? (Кеше. Хайваннар)

–Чыпчыклар көн саен суда коена аламы? (Корылык булмаганда гына.)

– Яңгыр яумый торса, мәктәп ашханәсенә йогынты ясарма ?
– Кешеләр нәрсәләр ясыйлар үз куллары белән ? Нәрсә өчен кирәк ул предметлар ? Мәсәлән, суның җылылыгын саклау өчен нәрсә уйлап тапкан кеше ?. Нинди профессияләр беләсез шушы предмет белән бәйле рәвештә ? Алар нәрсә эшлиләр ?
– Кеше әйбер ясап кына калмый, ул шулай ук башка кешеләрнең сәламәтлеген кайгырта, хайван-нарны тәрбияли, дәвалый, рәсем ясый, бии. Алар барсы да аерым профессия төрләре.Бик күп төр-ле профессия бар. Хәзерге заманда компьютерлар ярдәмендә инженерлар катлаулы мәсьәлә-ләрне чишә, яңа шәһәр проектлары төзиләр, дәреслекләр бастыралар, чит телләр өйрәнәләр. Кешенең күп кенә хезмәте хәзер автоматлашып бара.Алар кешенең эшен җиңеләйтә. Катлаулы һәм куркыныч эшләрне роботлар башкара. Ә шулай да үз хезмәтенең осталары югары бәяләнәләр.

Иҗади бирем– Стрелка ярдәмендә кемнең кайда ашыгуын күрсәтегез
	Очучы
Моряк

Кибетче
Укытучы
Геолог

Табиб
	[image: image2.png]



	кибеткә
мәктәпкә
шифаханәгә
аэропортка
портка
тауга


– Табигатьне яратучы кешеләргә нинди профессия сайларга кирәк дип уйлаган сүзләр астына сызыгыз: төзүче, эколог, шофер, зоопарк хезмәткәре, машинист, , биолог, дрессировщик, ветеринар, моряк, астроном, лётчик.

– Очучыга,морякка, геологка тере булмаган табигатьнең нинди объектларын белергә кирәк ?
– Эколог булыр идегезме? Табигатьне пычранудан ничек сакларга була?

– Үскәч, кем булырга теләр идегез?

– Дәреслекне нинди профессия кешеләре ясый? Дәреслекнең соңгы битен карагыз. (Редактор, әдәби редактор, художник (рәссам), техникй редактор, компьютерда җыючы (верстальщик), корректор.) 

Сүзлек белән эш
Редактор материалны урнаштыру өчен җаваплы кеше, ул текстның, рәсемнең һәм текстка карата сорауларның кайда урнашачагын билгели

-Китабыгызны актарып, редакторның эшенә бәя биреп карагыз әле.

Әдәби редактор иллюстратив материалда хата китмәгән микән дип тикшерә . Мәсәлән, баканың аяклары дөрес ясалганма,Әминә белән Әмир төрле ел фасылларында дөрес кием киертеп ясалганмы икәнен тикшерә.

Рәссамнар дәреслектә текстка туры килгән иллюстрацияләр, рәсемнәр ясый.

Корректор дәреслектәге текстлардагы грамматик яки бастырганда киткән хаталарны тикшерә
Компьютерда җыючы (верстальщик) – бик җаваплы  профессия. Авторлар язган дәреслекне компьютерда бастыра, рәссамнар ясаган рәсемнәрне урнаштыра, җитмәгән өстәп ясый. -Һәр рәссамның иллюстрациясен карагыз әле һәм бәяләгез.

III. Ныгыту. Дәфтәрдә эш
Күнегү 51.

– Профессия исемнәрен язарга. (Пожарный-янгын сүндерүче, милиционер, строитель-төзүче, балерина.)

Күнегү  52.

– Авылда кайсы профессия төрләре кирәк (Пожарный, милиционер, төзүче.)

– Авылда тагын нинди профессияләр бар? (Агроном, ветеринар, терлекче, сыер савучы,һ.б.)

IV. Йомгаклай
– Дәреслекне нинди профессия кешеләре ясый?

– Кеше нәрсәләр булдыра?

Өй эше:  49–53 биттәге текстларны укырга,сорауларга җавап бирергә

